
Gofynnwch i'r plant:
1. Beth ydy gweddïo?
2. Sut fedrwn ni ei wneud?

Yn yr ysgol, mae plant yn cael eu dysgu i roi eu dwylo gyda’i gilydd a chau eu llygaid i weddïo.  Fel arfer mae
hyn yn cael ei wneud i osgoi pethau sy’n tynnu sylw.

Cynnigiwch wahanol fathau o weddïau y gallasech fod wedi eu gweddïo a gofynnwch i'r plant os ydyn nhw’n
meddwl eu bod yn weddïau:
● Gyrru heibio damwain ar y ffordd a meddwl/ dweud, “Plîs Dduw gad i bawb fod yn iawn.”
● Mewn canolfan siopa brysur ,“Plîs gad i mi gael lle i barcio”.
● Chwarae yn y gêm derfynol am y gwpan, “Plîs gad i ni ennill”.

Ydy rhain yn weddïau? Gofynnwch eto beth ydy gweddïo?
Sgwrs gyda Duw ydy o. Gallwn ei wneud unrhyw amser yn unrhyw le.
Roedd Iesu’n gweddïo mewn llefydd tawel:

Mathew 14: 22 - 23
“Dyma Iesu'n gwneud i'w ddisgyblion fynd yn ôl i'r cwch a chroesi drosodd o'i flaen. Ar ôl iddo anfon y dyrfa
adre, aeth i ben mynydd er mwyn cael lle tawel i weddïo. Roedd yno ar ei ben ei hun ac roedd hi'n nosi.“

Mae gweddïo mewn llefydd tawel yn ein helpu i ganolbwyntio ar Dduw a disgwyl am ateb.

Ydy Duw yn ateb gweddi bob amser?
Mae hwn yn gallu bod yn un anodd. Mae Duw yn ateb ein gweddïau bob amser ond weithiau gall yr ateb fod
yn un nad ydyn ni eisiau. Mae Duw yn ateb gweddi mewn tair ffordd

1. Ie
2. Nage
3. Aros

Does yna’r un ohonon ni’n hoffi cael yr ateb ‘Na’ pan fyddwn ni’n gofyn am rhywbeth, ond mae’n rhaid i ni
ymddiried yn Nuw mai Ef sy’n gwybod orau, ac mae hynny’n gallu bod yn anodd, hyd yn oed i rhywun sydd
wedi bod yn Gristion ers blynyddoedd.

Sut allwn ni weddïo?
Cadwch bethau’n syml. Does dim rhaid i weddïo fod yn anodd na chymleth. Defnyddiwch y patrwm
● Diolch
● Sori
● Plîs

Gan ei fod yn hawdd i'w gofio.
● Un peth rydych chi eisiau dweud “diolch” amdano
● Un peth rydych chi eisiau dweud “sori” amdano
● Un peth rydych chi eisiau gofyn amdano

Os yw’n addas, gofynnwch os oes yna  rhywun eisiau dweud diolch am rhywbeth.

Gorffennwch gyda gweddi syml yn defnyddio’r patrwm uchod.


